
PENNSYLVANIA REJWENN KOWALISYON REJYONAL NEW YORK, NEW JERSEY 
AK CONNECTICUT POU KONBAT COVID-19 LA  

  
Gouvènè Cuomo, Gouvènè Murphy, Gouvènè Lamont ak Gouvènè Wolf bay lòd 

pou fèmen tanporèman tout pòsyon ki andedan sant komèsyal yo vann an detay, 
pak lwazi & koridò bowling - k'ap antre anvigè jedi a 8PM  

  
Swit apre direktiv lendi a ki limite kapasite foul pou rasanbleman lwazi & sosyal a 
50 moun - fèmti sinema, sal jimnastik ak kazino tanporèman ansanm ak sèvis sou 

plas nan restoran ak nan ba yo  
  

Yon apwòch inifòm a distans sosyal ap ralanti pwopagasyon COVID-19 la 
toupatou nan kat eta yo  

  
  
jodi a Gouvènè New York Andrew M. Cuomo, Gouvènè New Jersey Phil Murphy ak 
Gouvènè Connecticut Ned Lamont te anonse gouvènè Pennsylvania Tom Wolf ap 
rejwenn kowalisyon yo a pou aplike yon apwòch rejyonal pou konbat COVID-19 la.  
  
Kat gouvènè yo te anonse pòsyon anndan sant komèsyal yo vann an detay, pak 
amizman yo ak koridò bowling yo nan kat eta yo pral fèmen apati jedi a 8PM - yon 
ekstansyon nan konsèy ke twa gouvènè yo ki nan zòn twa eta te pibliye lendi a.  
  
konsèy yo te pibliye lendi a - ke Pennsylvania adopte tou - limite kapasite foul moun pou 
rasanbleman sosyal ak lwazi a 50 moun. Gouvènè yo te anonse tou restoran yo ak ba 
yo ka fèmen pou sèvis sou plas epi pase a sèvis a anpote ak livrezon sèlman. Gouvènè 
yo fèmen tanporèman sinema, sal jimnastik ak kazino tou.  
  
"Nou ap fè tout sa nou kapab antanke eta pou diminye dansite ak kontwole 
pwopagasyon viris la", Gouvènè Cuomo te deklare. "Li enpòtan pou nou rete sou 
menm paj antanke eta avwazinant nou yo, epi jiska prezan nou se sèl rejyon nan peyi a 
ki fè patenarya pou kreye règleman rediksyon dansite rejyonal inifòm k'ap anpeche 'fè 
acha eta' (soti nan yon eta ale nan yon lòt). N'ap kontinye travay ansanm pou mete 
règleman ak konsèy nou yo ajou pandan evolisyon sitiyasyon an pandan n'ap kenbe 
yon estanda ki konstan nan tout rejyon an."  
  
Gouvènè Murphy te deklare, "Lè nou konsidere dansite popilasyon ki nan Nòdès la, 
se yon efò kowòdone pou ankouraje distans sosyal ki nan avantaj tout rezidan nou yo 
epi ranfòse pi gwo preparasyon rejyonal nou an. Lè nou travay ansanm pou idantifye ak 
adopte mezi sa yo, nou ka ralanti pwopagasyon coronavirus yon fason potansyèl epi 
sove lavi dè milye moun".  

Gouvènè Lamont te deklare, "Sa a se yon ijans sante piblik k'ap bouje vit epi k'ap 
evolye ak rapidite, epi pran kalite desizyon enpòtan sa yo antanke yon rejyon fè plis 
sans pase yon apwòch kole pyese. Nou pral konbat viris sa a nan travay ansanm epi 
rete konstan atravè fwontyè nou yo e mwen fyè pou m travay ak gouvènè parèy mwen 
nan kad efò sa a".  
  
Gouvènè Wolf te deklare, "Pennsylvania ap travay yon fason agresif pou redwi 
pwopagasyon COVID-19 la. Yon apwòch rejyonal fas a menas sa a entèlijan, e mwen 
rekonesan pou tout travay kòlèg mwen yo nan eta avwazinant yo. Rejwenn lidè sa yo 
pral ede Pennsylvania diminye pwopagasyon COVID-19 la ak yon apwòch kowòdone".  
  
Biznis ak moun nan Pennsylvania ta dwe kontinye refere a konsèy ki egziste deja pou 
administrasyon Wolf la pou enfòmasyon fèmti detaye ak lòt rekòmandasyon yo.  

